ՀԻՄՆԱՎՈՐՈՒՄ
«Անշարժ գույք ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
ՀՀ գլխավոր դատախազության գրությամբ ներկայացված տեղեկատվության համաձայն Հայաստանի Հանրապետության հակակոռուպցիոն դատարանի 2024 թվականի ապրիլի 29-ի թիվ ՀԿԴ/0097/02/23 վճռի հիմքով Հայաստանի Հանրապետության (ՀՀ) վերաքննիչ հակակոռուպցիոն դատարանի 2024 թվականի ապրիլի 29-ին կայացված և օրինական ուժի մեջ մտած որոշմամբ հաստատվել է Երևան քաղաքի դատախազության և «ՍՈԽՈՍԵՆԹՐ» ՍՊ ընկերության միջև 2024 թվականի ապրիլի 15-ին կնքված հաշտության համաձայնությունը (այսուհետ՝ Հաշտության համաձայնություն), որի հիման վրա Հայաստանի Հանրապետությանն են փոխանցվել ք. Երևան, Եզնիկ Կողբացու փող., 36/3 հասցեում կառուցված համալիրի 1-ին հարկից՝ 127.8 քառ․ մետր և 2-րդ հարկից՝ 108 քառ․ մետր ներքին մակերեսներով տարածքների կառուցապատման իրավունքը և այդ մակերեսներին համապատասխան հողամասի ու ընդհանուր օգտագործման տարածքների ընդհանուր բաժնային սեփականության իրավունքները:
Վճռի հիման վրա 2025 թվականի մարտի 12-ին գրանցվել է Հայաստանի Հանրապետության սեփականության իրավունքը Երևան, Կենտրոն Ե. Կողբացու փողոց 36/3 շենք, 45 տարածք  հասցեում գտնվող  235.8 քառ. մետր ընդհանուր մակերեսով տարածքի և դրա զբաղեցրած, օգտագործման ու սպասարկման համար անհրաժեշտ 0.03 հա հողամասի նկատմամբ սեփականության վկայական N 12032025-01-0254:
Միաժամանակ նշվել է անշարժ գույքը ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ կոմիտե) ամրացնելու հարցը։
[bookmark: _Hlk193881844]Վճռի հիմքով նախատեսվել է  Անշարժ գույքի վարձակալներ՝ Արմենյան Հայկ անհատ ձեռնարկատիրոջ և ԱՅԼԱՅՆ սահմանափակ պատասխանատվությամբ ընկերության (այսուհետ՝ Վարձակալներ) հետ կնքել վարձակալության պայմանգրեր՝ Համաձայնության 7-րդ և 8-րդ կետերից բխող պահանջներով՝ նախկինում կնքված պայմանագրերի գործողության մնացած ժամկետներով, միաժամանակ դրանցում նախատեսելով, որ պայմանագրերի կնքման և դրանցից ծագող իրավունքների պետական գրանցման հետ կապված ծախսերը ենթակա են իրականացման Վարձակալների միջոցների հաշվին:
Ելնելով վերոգրյալից՝ կոմիտեն մշակել է «Անշարժ գույք ամրացնելու մասին» ՀՀ կառավարության որոշման նախագիծը, որով առաջարկվում է վերոնշյալ հասցեում գտնվող պետական սեփականություն հանդիսացող անշարժ գույքը ամրացնել կոմիտեին:
 «Անշարժ գույք ամրացնելու մասին» Հայաստանի Հանրապետության կառավարության որոշման նախագծի ընդունման դեպքում պետական բյուջեում նախատեսվում է մուտքերի ավելացում: 
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը։  

